
HAURTXOAK ETA ANTZERKIA

Ume txikiak, bai munduaz bai Arteaz, horien gorputza, bihotza eta emozioen bitartez ohartuko
dira. Berez ikertzaileak dira eta horiek, hesirik gabe, esperientzia artistikoei aurre egiten
dizkiete. Antzerkia “lehen aldiaren” intentsitatearekin ulertuko dute.

Benetako ikusleak dira, ikusle bikainak! Guk, helduek egiten dugun era ezberdinean ikusten
dute ikuskizuna. Eskaintzen zaien proposamenaren funtsean arreta jartzen dute eta inoiz ez
dira jakin-minaren bidea jarraitzeaz nekatuko.

Era berean, ikusle ahulak dira, hurbiltasuna eta intimitatea behar dute, antzerki-espazioan
lasai sentitu behar dira eta ikusten ari diren obraren olerki-unibertsoan atsegin handiz mur-
giltzeko, artisten zintzotasuna nabaritu behar dute.

“Kubik’, azken urteotan Teatro Paraiso Antzerkia garatzen ari den “Antzertia, Irudia eta Haur-
tzaro Txikia”-ren jarraipena da eta hau, UPV-EHU Euskal Herriko Unibertsitatea aztertzen ari
da. Small Size Big Citizens proiektu europarraren barne dauden "Lorategian” eta “Kri kra kro”
ikuskizunak ere proiektu honen atalak dira

Gure lanarekin, horiek bizitzara eta Artera irekitzen lagundu nahi ditugu, gehien atsegin
duguna partekatuz: Antzertia eta Irudiak.

KUBIK

Ingurugiroa ulertzeko asmoa dutenez, gorputzez ingurugiroarekin esperimentatzen duten
umeen jokoetan oinarrituta dago ikuskizun hau. Eskuragarri dituzten objektuen manipula-
zioaren bitartez, pentsamendua eraiki eta horrela, irudimenaren atea irekiko dute.

“Kubik”-en, bi antzezleek eraikuntza-joko bat manipulatzen dute, pilatu, transformatu eta
mugitu egiten dena eta esploratzeko toki berriak sortzen dituena. Mugimenduan dagoen
egitura da eta bolumenek eta formek pantaila txiki mugikorrak sortuko dituzte eta bertan,
irudiak agertuko dira.

Antzezleak batera ohartuko dira etxeak, trenak, basoa, itsasoa, etab. sortu eta begiratzeak
sortzen duen gozamenaz eta ikusle
txikiak, iruditu, aurkitu eta

amestu ahal den zentzumenen
unibertso batean murgilduko
dituzte.

"Kubik”-en dena aldatzen da,
dena eraldatzen da. Mundu batek
mundu berri bati bide ematen
dio.

